
MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tas-26 ta' Settembru, 2013

Citazzjoni Numru. 2590/1999/1

CHEF CHOICE LIMITED

VS

Raymond u Rita koppja GALEA

[I-Qorti:

Rat |-Att ta¢-Citazzjoni mressagq fil-25 ta’ Novembru, 1999,
li bih u ghar-ragunijiet hemm imsemmija, I-kumpannija
attri¢i talbet li din I-Qorti (i) ssib li l-imharrek Raymond
Galea approprija ruhu indebitament jew dawwar
f'beneficcju ghalih merkanzija taghha u b’hekk ikkawzalha
danni li ghandu jwiegeb ghalihom; (ii) tillikwida, jekk
mehtieg billi tahtar perit ghal dan il-ghan, id-danni
mg@arrbin minnha minhabba I-imgiba tal-imharrek; u (iii)
tikkundanna lill-imharrkin ihallsuha d-danni hekk likwidati.

Talbet ukoll l-ispejjez u I-imghaxijiet legali u zammet shah
il-jeddijiet kollha taghha ghal kull azzjoni, maghduda dik
kriminali, kontra I-imharrek;

Rat in-Nota tal-E¢cezzjonijiet imressqa mill-imharrkin
mizzewqin Galea fis-27 ta’ Jannar, 2000, li biha lagghu
ghall-azzjoni attri¢i billi, b’'mod preliminari, qalu li ¢-
Citazzjoni ma jiswiex ghaliex ma kienx hemm firma ta’
Prokuratur Legali ma’ dak I-att. Fil-mertu, laqghu billi galu
li t-talbiet attrici ma humiex misthoqqga ghaliex m’huwiex
minnu li l-imharrek approprija ghalih flejjes tal-kumpannija
attri¢i, kif kellu jintwera waqt is-smigh tal-kawza;

Rat id-dikjarazzjoni maghmula mill-avukat difensur tal-
imharrkin waqt is-smigh tal-24 ta’ Frar, 2000%, li bih irtiraw
l-ewwel ec¢cezzjoni taghhom;

Rat id-degriet taghha (diversament presjeduta) tat-22 ta’
Mejju, 20007, |i bih hatret lill-Avukat Maria Dolores Gauci
bhala Assistent Gudizzjarju;

Rat ix-xhieda mressga quddiemha mill-partijiet;

Rat id-degriet taghha tas-17 ta’ Gunju, 2005° i bih
hassret il-hatra ta’ perit komputista liema hatra kienet
saret irritwalment mill-Assistent Gudizzjarju;

Rat id-degriet taghha tad-19 ta’ Settembru, 2005%, li bih u
fuq talba maghmula mill-kumpannija attri¢i b’rikors taghha
tat-2 ta’ Settembru, 2005, hatret lill-Avukat Malcolm
Crockford bhala perit komputista;

Rat id-degriet taghha tad-29 ta’ Novembru, 2007°, li bih u
fuq talba maghmula mill-perit komputista b’rikors tieghu
tas-7 ta’ Novembru, 2007, hassret il-hatra tieghu;

! Pag. 11 tal-process
2 Pag, 12 tal-process
% Pag. 171tal-process
* Pag. 173 tal-process
® Pag. 246 tal-process

Rat id-degriet taghha tal-25 ta’ Frar, 2010° li bih hassret il-
hatra tal-Assistent Gudizzjarju u ordnatilha trodd lura I-
process biex tirregola I-mixi 'l quddiem tal-kawza;

Rat id-degriet taghha tal-11 ta’ Mejju, 20107, li bih
iddikjarat maghluq l-istadju tal-gbir tal-provi u ordnat Ii t-
trattazzjoni tal-gheluq issir b’Noti ta’ Osservazzjonijiet u
tathom zmien ghal hekk;

Rat in-Nota ta’ Sottomissjonijiet imressqa mill-kumpannija
attrici fl-20 ta’ Awissu, 2010%;

Rat in-Nota ta’ Sottomissjonijiet imressqa mill-imharrkin
fit-30 ta’ Novembru, 2010°, bi twegiba ghal dik imressqa
mill-kumpannija attrici;

Rat I-atti kollha tal-kawza, maghduda dawk imressqin mir-
Registratur tal-Qorti fuq talba tal-kumpannija attrici relativi
ghall-proc¢eduri kriminali quddiem il-Qorti tal-Magistrati
(Malta) bhala Qorti ta’ Gudikatura Kriminali mehuda
kontra l-imharrek u haddiehor;

Rat id-degrieti taghha li bihom halliet il-kawza ghas-
sentenza;

Ikkunsidrat:

llli din hija kawza ta’ risar¢ciment ta’ dannu u radd lura ta’
flus mizmuma minn impjegat mill-bejgh ta’ merkanzija
wagt ix-xoghol tieghu. Il-kumpannija attri¢i tghid li sabet li
l-imharrek kien iqarraq dwar il-bejgh ta’ merkanzija taghha
lil terzi u jzomm ghalih parti mid-dhul. Tghid li hija garrbet
danni u telf minhabba fhekk u trid li I-imharrkin jaghmlu
tajjeb ghal dak it-telf

llli I-imharrkin jichdu t-talbiet tal-kumpannija attri¢i u jichdu
li tassew saru |-affarijiet li hija taddebita lill-imharrek;

® Pag. 338 tal-process

" Pag. 339 tal-process

8 Pagg. 342 — 5 tal-process

° Pagg. 351 sa 360 tal-process

i |-fatti_rilevanti _marbutin _mal-kaz juru li |-imharrek
ghamel Zzmien jahdem mal-kumpannija attrici (aktar ’il
quddiem imsejha “Chefchoice”) bhala salesman. Huwa
dahal jahdem ma’ Chefchoice I|-ewwel darba bejn
Awwissu tal-1994 u |-15 ta’ Mejju, 1998. Raga’ dahal
janhdem maghha — dejjem bhala salesman — bejn it-3 ta’
Awwissu, 1998 u d-29 ta’ Ottubru, 1998°;

lli waqt li fOttubru tal-1998 kien qed isir process ta’
rikonciljazzjoni ta’ kunsinna u bejgh ta’ gimgha partikolari
min-naha tal-imharrek, instabet diskrepanza dwar sitta u
sebghin (76) kilogrammi ta’ qatghat tal-laham frisk tat-
tigieg™. L-imharrek m’gharafx jaghti tifsira ghaliex ma
gabx il-flus tal-bejgh ta’ dak il-laham;

[lli Chefchoice temmitlu Il-impieg tieghu minn maghha
minnufih. Ittiehdet id-decizjoni li ssir rikon¢iljazzjoni dwar
l-imharrek dwar zminijiet aktar ’il boghod. Dwar ix-xahar li
l-imharrek dam jahdem ma’ Chefchoice fit-tieni darba li
dahal jahdem maghha, instabet diskrepanza ta’ b’kemm
jiswew madwar elf lira Maltin (Lm 1,000) fmerkanzija
mghoddija lilu biex ibieghha u li taghha ma gabx lura
flusha lil Chefchoice. Chefchoice kitbet dwar dan lill-
imharrek fil-11 ta’ Novembru, 1998, u talbitu jaghti I-
kummenti tieghi'>. L-imharrek wiegeb b’ittra mill-avukat
tieghu jumejn wara;

lIli skrutinji ohra maghmula minn uffi¢jali ta’ Chefchoice u li
jmorru lura ghall-1996 urew li d-diskrepanzi jitiighu ghal
madwar hmistax-il elf lira Maltin (Lm 15,000)", kalkolati
fuq il-prezz li I-merkanzija kienet tinbiegh™*;

[l fit-twettiq ta’ xogholu, I-imharrek kien ta’ kuljum jitlob lil
Chefchoice tfornih bil-merkanzija li huwa jkun irid jghabbi
fillvann provdut lilu minn Chefchoice. Dak li I-impjegat
salesman ikun inghata, jitnizzel fug formola tal-istess
Chefchoice (“Form STK006”) li I-impjeg kien jikkonferma u

10 Affidavit tal-imharrek 7.11.2007, Dok “RG”, f'pag. 228 tal-process

! Xhieda ta’ Mario Tabone 12.10.2000, fpag, 21 tal-process

2 Dok “MT”, fpag. 18 tal-process

'3 Ara Dok “IP11” (prospett ta’ stock reconciliation fl-Atti tal-Proceduri quddiem il-Qorti tal-Magistrati)
4 Xhieda ta’ Mario Tabone 13.11.2008, fpag. 286 tal-process

jiffirma™: din il-formola kienu jsejhulha I-“loading sheet™®.

Fi tmiem il-gimgha, kienet trid issir rikonciljazzjoni ta’ dak li
jkun fadal fil-vann meta mqgabbel ma’ dak li jkun ordna I-
iImpjegat salesman matul dik il-gimgha, wara li jithaqggas
dak li tieghu jkun hallas mill-bejgh taghhom'’. Wara jum
tax-xoghol, I-impjegat salesman kien jerga’ lura ghand
Chefchoice u jhalli I-vann ghandha, b’kulma jkun ghad
fadal fih, bi¢-cavetta fih'® (xhud ta’ Chefchoice xehed li ¢-
Gavetta kien izommha s-salesman)*®;

lli fLulju tal-1999, Chefchoice ressqet rapport lill-Pulizija
(tagsima kontra I-frodi) kontra I-imharrek u kontra I-i“stock
controller” tal-kumpannija fdak iz-zmien. lI-Pulizija
mexxiet bil-pro¢eduri kriminali kontrihom. B’sentenza
moghtija mill-Qorti tal-Magistrati (Malta) bhala Qorti ta’
Gudikatura Kriminali fl-4 ta’ April, 2003°, I-imharrek ma
nstabx hati tal-akkuzi mressga kontrih u nheles minnhom,;

Il I-kawza nfethet fNovembru tal-1999;

lIli ghal dak li jirrigwarda I-konsiderazzjonijiet ta’ natura
legali Ii jsawru I-kaz, ma jidhirx li ghandu jkun hemm dubju
li l-azzjoni attri¢i tinbena fuq il-parametri tal-azzjoni
delittwali u I-effetti li jitnisslu minnha. Fin-Nota ta’
Sottomissjonijiet taghhom, I-imharrkin jghidu li din il-Qorti
hija mizmuma milli tistharreg I-ewwel talba attrici ladarba
din titkellem fuq “misapproprjazzjoni”. Huma jghidu i “I-
kuncett ta’ misapproprjazzjoni huwa wiehed
esklussivament ta’ natura penali u konsegwentement din
I-Onorabbli Qorti m’ghandhiex il-kompetenza necessarji

(sic) sabiex tiddikjara dak mitlub mis-so¢jeta’ attrici’**;

llli 1-Qorti ma tagbilx ma’ din is-sottomissjoni. Ma tqisx li
m’ghandhiex is-setgha li tisma’ u taqta’ |-kawza ghar-
raguni moghtija mill-imharrkin. ll-kompetenza tal-Qorti
tiddependi mill-ghamla ta’ kawza li titressaq quddiemha, u
|-fatt li fazzjoni Civili ssir xilja ta’ mgiba li, fogsma ohra,

'3 |bid, fpag. 276 tal-process

'® Ara Dok “IP08” (registru fl-Atti tal-Proceduri quddiem il-Qorti tal-Magistrati)

7 Xhieda ta’ Mario Tabone 3.5.2006, fpagg. 181 — 4 tal-process

8 Dok “RG”, f'pag. 229 tal-process

19 Xhieda ta’ Joseph Mizzi 27.2.2008, fpag. 258 tal-process

% Akkuza 756/99 “Il-Pulizija (Spett. Ivan Portelli) vs Martin Formosa et” Mag. Abigail Lofaro
% pag. 351 tal-process

tista’ taghti lok ukoll ghat-tehid ta’ pro¢eduri kriminali, ma
jgibx b’dagshekk li din il-Qorti tiegaf milli twettag dmirha.
Ma jridx jintesa li I-ligi nnifisha trid li I|-pro¢ediment
kriminali u dak Ccivili (dwar l-istess fatt) jitmexxew ghal
rashom. Fuq kollox, ix-xilja ta’ Chefchoice hija, fil-qofol
taghha, li lI-imharrek zamm ghalih flus li sata’ gabar mill-
bejgh lil terzi ta’ merkanzija ta’ Chefchoice bla ma taha
kont taghhom. Din hija xilja ¢ara bizzejjed li din il-Qorti
tista’ tiddeciedi dwarha u li din il-Qorti ghandha kull setgha
li tiddeciedi dwarha;

llli langas il-fatt li I-imharrek inheles mill-akkuzi migjuba
kontrih fil-Qorti tal-Magistrati bhala Qorti ta’ Gudikatura
Kriminali ma hija raguni tajba, kif ukoll jissottomettu I-
imharrkin, biex din il-Qorti tiegaf milli tqis it-talbiet attrici
f'din il-kawza. Kif inghad qabel, iz-zewd procedimenti
jimxu ghal rashom, minbarra li huwa maghruf u accettat
wkoll li I-grad ta’ prova mistenni fihom huwa differenti
wkoll*?. Ghalhekk, dak li ma jitwassalx sal-grad mistenni
fil-procediment kriminali (jigifieri, I-prova lil hinn minn kull
dubju ragonevoli) ma ffissirx li ma jistax jitwassal sal-grad
mistenni fil-pro¢ediment cCivili;

l1li, m’hemmx ghalfejn jinghad li I-Qorti trid taghti I-gudizzju
taghha fuqg dak li johrog mill-atti u fir-rigward biss ta’ dawk
li huma partijiet fil-kawza, u s-sentenza taghmel stat biss
fil-konfront taghhom. Bhalma nghad aktar gabel, |-azzjoni
attri¢i hija wahda ta’ danni mibnija fuq id-delitt;

lIli huwa accettat li biex persuna tista’ tinsab responsabbili
ghall-hsara |i haddiehor ikun garrab bl-eghmil ta’ dik il-
persuna, m’huwiex mehtieg li I-eghmil wahdu ta’ dik il-
persuna ikun il-kawza wahdanija tad-dannu mgarrab,
ghaliex bizzejjed jintwera s-sehem ta’ dik il-persuna bin-
negligenza jew bir-rieda taghha biex jintrabat maghha I-
piz tar-responsabbilta’ ghal dak li jkun gara. lzda biex is-
sehem ta’ dik il-persuna jnissel il-htija u r-responsabbilta’ i
tigi maghha, jehtieg jintwera (mill-parti li tallega d-dannu u
bi prova tajba kif tistenna I-ligi) li dik il-htija nisslet id-
dannu attwalment img@arrab u li tali dannu jkun imkejjel u

2 App. Civ. 25.2.1952 fil-kawza fl-ismijiet Zammit vs Petrococchino noe et (Kollez. Vol:

XXXVL.i.319)

ippruvat b’mod ¢éert®®. Ir-rabta tal-kawzalita’ hija mehtiega
tabilfors;

Il I-Qorti tqis li, ghalkemm il-grad ta’ prova fil-pro¢ediment
Civili m’huwiex wiehed tassattiv dags dak mistenni fil-
procediment kriminali, b’dagshekk ma jfissirx i I-provi
mressga jridu jkunu angas b’sahhithom. ll-prova
mistennija fil-gasam tal-procediment civili ma tistax tkun
sempli¢i supposizzjoni, suspett jew kongettura, imma
prova li tikkonvinéi lil min irid jaghmel gudizzju®. I|zda
fkazijiet mibnija fuq id-delitt jew il-kwazi-delitt, |-aktar meta
jkun hemm imdahhal xi eghmil tal-gerq tal-parti mharrka
huwa ammess |i “fkawza civili d-dolo jista' jigi stabbilit
anke permezz ta' presunzjonijiet u ndizji, purke’ s'intendi
Jkunu serji, precizi u konkordanti, b'tali mo<2:15 li ma jhallu I-

ebda dubju fmin hu msejjah biex jiggudika™>;

llli minbarra dan, il-parti attri¢ci ghandha I-obbligu i
tipprova kif imiss il-premessi ghat-talbiet taghha b’mod Ii,
jekk tonqos li taghmel dan, iwassal ghall-helsien tal-parti
mharrka®. Il-fatt li I-parti mharrka tkun ressqet verzjoni i
ma tagbilx ma’ dik imressqa mill-parti attri¢i ma jfissirx li I-
parti attrici tkun nagset minn dan I-obbligu, ghaliex jekk
kemm-il darba I-provi ¢irkostanzjali, materjali jew fattwali
jaghtu piz lil dik il-verzjoni tal-parti attrici, 1-Qorti tista’
taghzel li togghod fugha u twarrab il-verzjoni tal-parti
mharrka. Min-naha l-ohra, il-fatt li |-parti mharrka ma
tressagx provi tajba jew ma tressaq provi xejn kontra I-
pretensjonijiet tal-parti attrici, ma jehlisx [il din milli
tipprova kif imiss l-allegazzjonijiet u I-pretensjonijiet
taghha®’;

lli huwa ghalhekk li I-ligi torbot lill-parti fkawza li tipprova
dak li tallega®® u li taghmel dan billi tressaq |-ahjar prova®.
Fil-kaz ta’ azzjoni ghal htija extra-kuntrattwali jew
akwiljana, I|-parti attri¢i trid tipprova kemm il-fatt (I-ghamil

2 p A. TM 30.5.2002 fil-kawza fl-ismijiet David Gatt vs Peter Calleja (mhix pubblikata)

* Ara P.A. DS 13.2.2001 fil-kawza fl-ismijiet Nancy Caruana vs Odette Camilleri (mhix pubblikata,
imma f'dan ir-rigward, konfermata mill-Qorti tal-Appell fis-27.2.2004)

% p A. PS 28.4.2003 fil-kawza fl-ismijiet Emanuel Ciantar vs David Curmi et (konfermata mill-Qorti
tal-Appell fid-19.6.2006)

% App. Inf. JSP 12.1.2001 fil-kawza fl-ismijiet Hans J. Link et vs Raymond Mercéieca

" App. Inf. PS 7.5.2010 fil-kawza fl-ismijiet Emanuel Ellul et vs Anthony Busuttil

%8 Art. 562 tal-Kap 12

2 Art. 559 tal-Kap 12

jew l-omissjoni) li bih tixli lill-parti mharrka u kif ukoll li kien
sewwasew dak il-fatt li ikkawza |-hsara mdarrba;

[lli Chefchoice tibni |-kaz taghha dwar ir-responsabbilta’
tal-imharrek Raymond Galea fuq tliet (3) ¢irkostanzi. L-
ewwel wahda hi li, meta kien konfrontat bis-sejba ta’
diskrepanza fil-kwantita’ ta’ laham Ii kien ha u li tieghu ma
gabx flus, kien gal li m’ghandu |-ebda spjegazzjoni ghal
dan. It-tieni ¢irkostanza hija li, meta Chefchoice kecécietu
mill-impieg, huwa ma ha l-ebda passi kontriha ghat-
tkeccija allegatament industa. It-tielet wahda hi li I-imgiba
tieghu wara li kien konfrontat bl-istharrig tad-diskrepanzi
misjuba, izjed zied jaghtiha x’tifthem li kien tassew jahti
ghan-nuqggasijiet;

llli fis-sewwa, mit-tliet ragunijiet moghtija, l-imharrek ma
meriex biss |-ewwel wahda. Dwar it-tieni wahda, |-Qorti
tqis Ii I-fatt li l-imharrek ma hax proceduri dwar tkeccija
ingusta mill-impieg m’hijiex minnha nnifisha stgarrija ta’
htija jew li ma kienx hemm tabilhaqq tkeccija ngusta.
Dwar it-tielet raguni, l-imharrek jishaq li din m’hija raguni
tajpa xejn u li Chefchoice ma jmissha gatt semmietha,
ladarba kienet tikkonsisti fofferta li huwa kien ghamel
minghajr pregudizzju;

llli dwar il-kwestjoni tal-provi mressqa, il-Qorti ghandha
verzjonijiet ta’ rapprezentanti ta’ Chefchoice u I-verzjoni
tal-imharrek fis-sura ta’ affidavit. Xhieda barranin ma
tressaq kwazi hadd. Saru kontro-ezamijiet serrati tax-
xhieda mressga minn Chefchoice, izda langas sar il-
kontro-ezami tal-imharrek, li wkoll ma ressaq I-ebda xhud
min-naha tieghu. lzda dak li jghodd fkawza m’huwiex -
ghadd tax-xhieda mressqa ghaliex “il-fatt li xhieda jkunu
gew prodotti minn parti partikolari fkawza ... ¢certament
ma |jfissirx li I-Qorti hija marbuta Ii temmen b’ghajnejha
maghluqa, jew li temmen aktar, dak kollu li dawn ix-xhieda
Jghidu ‘favur’ il-parti. Fuq kollox, ix-xhud ma jigix prodott
biex jixhed ‘favur’ parti jew ‘kontra’ ohra, imma jigi prodott
biex jghid il-verita’, il-verita” kollha, u xejn angas minn dik

il-verita™ kollha™;

% App. Civ. 19.6.2006 fil-kawza fl-ismijiet Emanuel Ciantar vs David Curmi et

llli 1-Qorti tqis li, izda, bhalma jigri fkazijiet bhal dawn, il-
verzjonijiet tal-partijiet u ta’ dawk Ili setghu nvoluti
maghhom ikunu tabilfors mizghuda b’doza gawwija ta’
apprezzament suggettiv ta’ dak li jkun gara. 1l-Qorti tifthem
li kull parti jkollha t-tendenza li tpingi lilha nnifisha bhala I-
vittma u |-parti |-ohra bhala I-hatja, u dan jghodd ukoll
ghall-verzjonijiet li jaghtu dawk il-persuni I-ohrajn i jkunu
b’xi mod involuti fl-episodju. Huwa d-dmir tal-Qorti i
tgharbel minn fost dawn il-verzjonijiet kollha u minn provi
indipendenti li jistghu jirrizultaw il-fatti essenzjali li jistghu
jghinuha tasal biex issib x’kien li tassew gara u kif imxew
|-affarijiet;

[l 1-Qorti tithem li, fil-kamp Civili, il-piz probatorju m’huwiex
dak ta’ provi lil hinn mid-dubju ragonevoli®*. 1zda fejn ikun
hemm verzjonijiet li dijametrikament ma jagblux, u i t-
tnejn jistghu jkunu plawsibbli, il-prin€ipju ghandu jkun i
tkun favorita t-tezi tal-parti li kontra taghha tkun saret I-
allegazzjoni®*. Ladarba min kellu I-obbligu li jipprova dak
li jallega ma jsehhlux iwettaq dan, il-parti I-ohra
m’ghandhiex tbati tali nuggas u dan bi gbil mal-principju li
actore non probante reus absolvitur®®. Min-naha I-ohra,
mhux kull konflitt ta’ prova jew kontradizzjoni ghandha
twassal lil Qorti biex ma tasalx ghal decizjoni jew li jkollha
ddur fuq il-prin¢ipju li ghadu kemm issemma. Dan
ghaliex, fil-qasam tal-azzjoni Ccivili, I|-kriterju li jwassal
ghall-konvin¢iment tal-gudikant ghandu jkun li I-verzjoni
tinstab li tkun wahda li I-Qorti tista’ toqghod fugha u li tkun
tirrizulta bis-sahha ta’ xi wahda mill-ghodda proc¢edurali li
-ligi tippermetti fil-process probatorju®. Fit-twettiq ta’
ezercizzju bhal dak, il-Qorti hija marbuta biss li taghti
motivazzjoni kongruwa li tixhed ir-ragunijiet u I-kriterju tal-
hsieb li hija tkun haddmet biex tasal ghall-fehmiet taghha
ta’ gudizzju fuq il-kwestjoni mressga quddiemha®;

% App. Inf. PS 7.5.2010 fil-kawza fl-ismijiet Emanuel Ellul et vs Anthony Busuttil

%2 Ara, per ezempju, P.A. NC 28.4.2004 fil-kawza fl-ismijiet Frank Giordmaina Medici et vs William
Rizzo et

% Ara, per ezempju, P.A. LFS 18.5.2009 fil-kawza fl-ismijiet Col. Gustav Caruana noe et vs Air
Supplies and Catering Co. Ltd. .

% App. Civ. 19.6.2006 fil-kawza fl-ismijiet Emanuel Ciantar vs David Curmi noe

% App. Inf. 9.1.2008 fil-kawza fl-ismijiet Anthony Mifsud et vs Victor Calleja et

llli tajjeb li jinghad li I-pretensjoni ta’ Chefchoice dwar |-
approprijazzjoni maghmula min-naha tal-imharrek hija
msejsa fuq allegazzjoni. Meta nghatat ix-xhieda dettaljata
tal-uffi¢jali  tal-kumpannija li wettqu I-process ta’
rikonciljazzjoni tad-dokumentazzjoni li kienet tirrigwarda
lill-imharrek, hareg car li “bl-ebda mod din il-kumpannija
ma tista’ tghid cert, ghax ghalhekk geghdin hawn, ghax
kieku kienet certa kont nohrog invoice. ... Jiena ged
nallega li Ray (Galea) kellu diskrepanza imma...”*®. Dan
ifisser, ghalhekk, li jaga’ fuq Chefchoice li allegazzjoni
bhal dik tippruvaha kif imiss, imqar sal-grad mehtieg fi
procediment Civili bhalma huwa dan, biex tkun tista’ tghid
li wettget il-piz tal-prova tad-dannu mgarrab;

l1li, fi kliem iehor, fil-fehma ta’ din il-Qorti, huwa mehtieg li
Chefchoice turi tajjeb bizzejjed li d-dannu li gieghda
tippretendi huwa kollu I-frott ta’” mgiba mhux xierqa tal-
imharrek. Huwa mehtieg ukoll li jsehhilha turi li kull
ammont minnha pretiz jintrabat mal-imharrek. Din il-Qorti
m’hijiex marbuta li tac¢etta bhala pruvat ammont globali li
bi¢ca minnu biss tintrabat direttament mal-imharrek. II-
Qorti ma tistax — langas fi pro¢ediment ta’ natura civili —
ssib htija b’implikazzjoni, aktar u aktar jekk ikun hemm
provi ohrajn li jpbieghdu I-ntija minn persuna partikolari;

llli, b’zieda ma’ dan, hareg mill-provi li ghal xi zmien
Chefchoicer ma  kenitx qgieghda  taghmel ir-
rikoncCiljazzjonijiet regolari minhabba nuqgas ta&’
personal’’. Minbarra dan, meta giet biex taghmel dawn ir-
rikonciljazzjonijiet wara li tgajmu s-suspetti, sabet |i whud
mid-dokumenti mehtiega (il-loading sheets) biex taghmel
proc¢ess tajjeb ta’ rikonciljazzjoni kienu niegsa u i
minhabba fhekk wassluha |i “ma stajniex nahdmuhom,
ma stajniex nikkwantifikaw”*®. Dawn id-dokumenti kienu
krucjali biex ikun jista’ jsir stharrig xieraq tal-qaghda.
Jidher li dawn in-nuggasijiet ma kinux jorbtu lill-imharrek,
izda lil impjegati ohrajn ta’ Chefchoice;

% Xhieda ta’ Mario Tabone 27.5.2009, fpag. 322 tal-process
37 Xhieda ta’ Joseph Mizzi 14.1.2008 u 27.2.2008, fpagg. 234 u 252 — 3 tal-process
% |bid., fpag. 236 tal-process

lIli huwa minnu, kif sewwa tghid Chefchoice fin-Nota ta’
Sottomissjoni taghha, li meta d-dokumenti mressga jkunu
kotba tal-kummeré, mizmuma kif titlob il-ligi, dawn
ikollhom sahha ta’ prova kif trid il-ligi®**. Minbarra dan,
m’huwiex bizzejjed ghal Chefchoice li sserrah mohhha li
tkun wettget id-dmir taghha tal-prova semplicement billi
tghid li esebiet id-dokumenti kollha. F’kazijiet bhal dawn,
meta d-dokumenti jkunu jikkonsistu minn kotba u redistri,
li jkunu jirreferu wkoll ghal persuni ohra, m’huwiex
bizzejjed li dawn jiddahhlu fl-atti tal-kawza u mbaghad ma
jsirx dak li jehtieq isir biex jintwera liema parti minn tali
dokumenti tipprova dak li jkun allegat. Din il-Qorti galitu
bosta drabi li m’huwiex sewwa li |-partijiet fkawza jitilqulha
fhogorha mniezel ta’ dokumenti bla ma jfissrulha liema
minnhom jew liema partijiet minnhom jistrienu fughom
bhala prova. Xoghol il-Qorti m’huwiex li tfittex hi I-prova li
I-parti messha ghamlet, izda li tgharbel il-prova mressqa.
Tajjeb li jitfakkar li, f'din il-kawza, kienu I|-partijiet infushom
li, kif trid il-ligi*°, hassew il-htiega li jitolbu I-hatra ta’ perit
komputista biex jifli d-dokumenti mressga minn
Chefchoice*. Meta I-komputista mahtur gata’ galbu u
rrinunzja ghall-hatra, I-ebda parti ma regghet ressqet talba
biex jinhatar iehor minfloku. Ix-xoghol li kellu jsir minnu
baga’ ma sar minn hadd u wiehed ma jistenniex li dak ix-
xoghol issa taghmlu I-Qorti, meta dan jitlob hin, hila u
fehma teknika li I-Qorti jista’ jkun li m’ghandhiex;

[lli jidher ukoll li I-kalkolu li sar minn Chefchoice dwar I-
allegazzjoni taghha kontra |-imharrek sar fuq id-dokumenti
li nstabu bla ma tgies x’sata’ kien hemm fid-dokumenti li
kienu niegsa®. Ghalhekk, tghid Chefchoice, dak li
gieghda titlob huwa biss dak li dwaru ghandha d-
dokumentazzjoni u mhux kulma sata’ zamm ghalih |-
imharrek u ma hemmx dokumentazzjoni li tippruvah;

[lli, minbarra dan, I-imharrkin iganglu wkoll il-kwestjoni tal-
kontradizzjonijiet ta’ Chefchoice fejn jidhlu I-provi

% Artt. 629(d) tal-Kap 12 u 22(1) tal-Kap 13

“0 Art. 23(2) tal-Kap 13

! Fis-sewwa dawn kienu l-istess dokumenti li Chefchoice ghaddiet lill-Pulizija biex tistharreg il-kaz u
tibda proceduri kontra min jirrizultalha u liema dokumenti kienu fil-fatt, jaghmlu parti mid-
dokumentazzjoni mressqa fil-kaz kontra I-imharrek u haddiehor quddiem il-Qorti tal-Magistrati

2 |bid., fpag. 237 tal-process

dokumentali. Dan jghiduh ghaliex jekk kemme-il darba kien
minnu i I-pro¢ess ta’ rikonciljazzjoni dam ma twettaq
zmien twil, kif jista’ jkollhom mis-sewwa I-“audited
accounts” li ressqet l-istess kumpannija attrici bi provi
taghha? U jekk dawk id-dokumenti m’ghandhomx mis-
sewwa jew ma nzammewx Kif trid il-ligi, kif jistghu jitgiesu
bhala provi li I-Qorti tista’ toqghod fughom?;

llli meta wiehed igis dawn i¢-¢irkostanzi kollha, wiehed
jintebah li Chefchoice ma kinitx fgaghda mill-agwa biex
issegwi  |-imgiba tal-impjegati taghha Db'reqga u
tempestivament. Dan sata’ kien maghruf ukoll mill-
impjegati nfushom. X'aktarx ta lok biex setghu saru
abbuzi. Zgur li ghamel il-hajja aktar difficli ghal
Chefchoice biex tista’ tipponta subghajha lejn xihadd
minnhom partikolari u tipprova xi htija tieghu. Minkejja
dan, jibga’ fug Chefchoice il-piz li tipprova kif imiss u sal-
grad mistenni dak li hija tallega kontra I-imharrek;

llli, wara li nghad dan kollu u wara li I-Qorti rat sewwa d-
dokumentazzjoni voluminuza mressqga minn Chefchoice,
tista’ ssir riferenza ghad-dokumenti |i gejjin: (i) id-
dokument “MT"* bid-data tal-11 ta’ Novembru, 1998, bi
prospett ta’ diskrepanzi misjuba bejn il-21 ta’ Awissu u d-
29 ta’ Awissu ta’ dik is-sena; (ii) id-dokumenti markati
“AL1” sa “AL4"*" li jikkonsistu fil-financial statements ta’
Chefchoice ghas-snin 1995 sal-1998; (iii) id-dokument
“RG1”* |i hu maghmul minn “Salesman Record Sheets”
dwar |-imharrek bejn it-3 ta’ Awissu, 1998 u d-29 ta’
Ottubru, 1998 (b’pagna ohra ta’ gimgha bejn il-15 ta’ April
1996 u d-19 ta’ April, 1996); (iv) id-dokument “IP8"*
maghmul minn ghadd ta’ “salesman loading sheets” dwar
l-imharrek bejn il-5 ta’ Lulju, 1996 sal-21 ta’ Marzu, 1997;
(v) id-dokument(i) “IP9”*" maghmul minn tliet (3) pitazzi
(“notebooks”) ta’ “salesman loading sheets” dwar |-
imharrek bejn is-7 ta’ Awissu, 1998 u |-ahhar gimgha ta’
Ottubru tal-istess sena; (vi) id-dokument “IP10” maghmul

3 Pag. 18 tal-process

* Pagg. 103 sa 163 tal-process
> Pagg. 89 sa 102 tal-process
“® Mhux enumerat

" Mhux enumerat

minn sebgha u erbghin (47) ktejjeb ta’ ricevuti*®, bl-ewwel
wiehed u tletin (31) minnhom ikopru I-fatturi/bejgh (“cash
sales”) mahruga mill-imharrek bejn it-13 ta’ Gunju, 1996
sat-23 ta’ Jannar, 1997, filwaqt li I-ahhar sittax (16) ikopru
l-istess attivita’ tal-imharrek (tnehhi [-ewwel tnejn u
ghoxrin fattura tal-ewwel ktejjeb minn dawn li jirreferu ghal
zmien meta |-imharrek ma kienx ghadu raga’ dahal fl-
impieg ma’ Chefchoice) bejn Awissu u Ottubru tal-1998;
(vii) id-dokument “IP11”*° |i huwa registru bi print-out ta’
ezercizzju ta’ rikonciljazzjonijiet maghmula ghall-gimgha i
taghlaq fid-9 ta’ Awwissu 1996, u |-gimghat bejn it-13 ta’
Settembru, 1996 sal-24 ta’ Jannar, 1997 u z-zmien bejn il-
21 ta’ Awwissu u d-29 ta’ Ottubru, 1998, bi prospett li
jigbor ir-rizultat ta’ dak l-ezercizzju; u (viii) d-dokument
“Z”° |i huwa gabra aggornata tal-prospett shih ta’
diskrepanzi ghaz-zmien bejn il-21 ta’ Awwissu, 1998 u d-
29 ta’ Ottubru tal-istess sena;

llli I-Qorti trid tghaddi issa biex tqis jekk kemme-il darba,
mill-atti kollha mressqa, Chefchoice sehhilhiex turi bi provi
tajba bizzejjed jekk huwiex minnu li I-imharrek jahti ghall-
imgiba allegata minnha. Kif inghad, I-imharrek
formalment jichad illi huwa jahti b’xi mod ghal dak i
Chefchoice takkuzah bih u jghid li kien hemm sahansitra
kaz fejn il-kumpannija xlietu b’xi serq ta’ vitella meta ghal
dan kien jahti impjegat iehor™*. Minbarra dan, l-imharrkin
jghidu wkoll li, gabel ma Chefchoice tibda twahhal
f'haddiehor, ikun tajjeb li wiehed igis kemm setghet kienet
hi stess li kkontribwiet bin-nuqqasijiet ta’ sorveljanza
taghha ghan-nuqqasijiet li rrizultawlha;

lIli wara li hasbet fit-tul u gieset b'reqga I-provi kollha
mressqa, [|-Qorti tasal ghall-fehma |li Chefchoice ma
waslitx biex tipprova li l-imharrek immisapproprja jew li
dawwar ghall-benefic¢ji tieghu merkanzija taghha u i
b’dak l[-eghmil gabilha danni u hsara. Dan tghidu ghal
bosta ragunijiet. Fl-ewwel lok, il-fatt i [-imharrek
m’gharafx li jispjega diskrepanza ta’ konsenja wahda minn
kwantita’ kbira li huwa kien jinghata kull gimgha ma jgibx

“8 M’humiex enumerati

49 Mhux enumarat

0 pag. 313 tal-process

®1 Xhieda tieghu f'pag. 231 tal-process

b’dagshekk li huwa seragha jew li zamm il-flus taghha
ghalih.  Mid-dokumenti mressga (partikolarment minn
uhud mill-ktejjeb tal-ircevuti®® u kif ukoll mill-konteggi tal-
process ta’ rikonéiljazzjoni®® fejn il-kolonna “descrep”™*
tohrod negativa) sahansitra johrog Ili gieli kien hemm
kazijiet fejn jissemma u jirrizulta li I-imharrek kien gabar
aktar minn kemm kienet tiswa I-konsenja®. Fit-tieni lok,
Chefchoice m’gharfitx tfisser ghaliex, diskrepanzi li sabet
matul is-sena 1996 ghazlet li tgharbilhom biss flI-1998 u
mbaghad rabtithom kollha mal-imharrek®. Fit-tielet lok,
hemm i¢-Cirkostanza |i Chefchoice regghet dahnlet lill-
imharrek jahdem maghha fAwissu tal-1998, minkejja li
kienet ilha li sabet id-diskrepanzi (li mbaghad ippruvat
twahhal lill-imharrek bihom) sentejn qabel. Ghalkemm
Chefchoice tghid li qabel |-episodju ta’ Ottubru tal-1998
gatt ma kien ghaddhielha suspett fl-imharrek, dan il-fatt
tal-ingagg mill-gdid (jekk tabilhaqq I-imharrek kien jaghmel
b’rutina dak li tixlih bih Chefchoice) jikkwalifika bhala
element ta’ kontributorjeta’ mill-vittma. Fir-raba’ lok, id-
dewmien®’ |i hadet Chefchoice biex nediet I-ezercizzju tal-
iskrutinju dwar konsenji dghajjef sewwa s-siwi tieghu u
kemm tabilhaqq wiehed jista’ joqghod fuqu. Fi kliem
wiehed mill-uffi¢jali ta’ Chefchoice li xehdu jinghad
espressament “jekk ir-‘reconciliation’ ma ssirx sew jista’
jkun hemm lok ta’ abbuz’®®. 1l-Qorti tqis li tali abbuz jista’
jsir ukoll minn min, wara |-medda taz-zmien, jigi biex
jandem fuq dokumentazzjoni gharbiel. Fil-hames lok, ic-
cirkostanza tan-nuqgas ta’ tehid fwaqtu tat-tgabbil tal-
konsenji tas-salesmen fi tmiem il-gimgha ghal zmien
pjuttost twil iddghajjef ukoll kull allegazzjoni ta’ htija u
tohloq cirkostanzi neboluzi wisq biex wiehed jista' jsib
persuna responsabbli. In-nuqgas ta’ personal imharreg
jew bizzejjed ghall-htigijiet ta’ Chefchoice jissemma bosta
drabi®® ukoll, sa ¢ertu punt, jikkwalifika bhala ¢irkostanza
kontributorja li gabet lil Chefchoice fil-qaghda li sabet
ruhha fiha;

*2 Dok “IP10”

% Dok “IP11”

** Li |-Qorti gieghda tifhem | tirreferi ghal “discrepancy”

% Ara, b'ezempiju, fattura 22376 tas-27.8.1998

% Xhieda ta’ Mario Tabone 13.11.2008, fpagg. 288 u 290 tal-process

*7 Xhieda ta’ Mario Tabone 12.10.2000, fpag. 21 tal-process fejn jghid li I-process tar-rikonéiljazzjoni
dam snin biex sar

%8 Xhieda ta’ Joseph Mizzi 11.1.2002, fpag. 38 tal-process

% Ara, b'ezempiju, xhieda ta’ Mario Tabone 3.5.2006 fpagg. 182 u 187 tal-process

lIli, qabel taghlaq il-konsiderazzjonijiet taghha, I[-Qorti
thoss li ghandha tindirizza aspett ta’ prova (msemmi minn
xhieda ta’ Chefchoice®) li I-kumpannija attriéi strahet
hafna fuqu biex tipprova I-htija tal-imharrek. Dan jirreferi
ghal offerta “ex gratia” li ntghamlet fisem Il-imharrek f'ittra
mibghuta mill-avukat tieghu. [l-Qorti ma qisitx din i¢-
cirkostanza fil-konsiderazzjonijiet li ghamlet biex tara jekk
l-imharrek jahtix ghad-danni m@arrba minn Chefchoice.
Dan sar ghaliex I-imsemmija offerta saret “bla
pregudizzju” u 1-Qorti tagbel mal-imharrkin li proposta
maghmula b’dik il-kundizzjoni m’hijiex prova ammissibbli;

llli, bhala regola, m'ghandhiex titgies prova jew dokument
ta’ dak li I-partijiet ikunu kitbu, semmew, ghamlu jew
iddiskutew “minghajr pregudizzju” qabel jew waqt li kawza
tkun miexja. Dan jinghad ghaliex dokument jew prova
bhal dik titgies privileggjata u rizervata, b’'mod Ili dak il-
privilegd huwa wiehed kongunt bejn dawk kollha Ii dik il-
prova jew dak id-dokument kien jirreferi ghalihom,
jorbothom kollha, u jinhall biss jekk kemme-il darba tintwera
r-rieda tal-partijiet kollha involuti®®. Din ir-regola hija
wahda msejsa fuq I-ordni pubbliku® u mahsuba li thajjar lil
min dahal fi kwestjoni ma’ haddiehor biex ilkoll jipprovaw
jaslu biex isibu tarfha barra I-Qorti u bla ma jifthu kawza
jew itawluha®. L-imsemmija regola, li m’hijiex wahda
inflessibbli u ghandha |-eé¢ezzjonijiet taghha fejn jixraq®
(izda li ma jogoghdux ghall-kaz tal-lum), tghodd ghall-
kontenut tad-dokument li jkun, u ma zzommx milli dak id-
dokument jitressaq bhala prova tad-data meta jkun sar
jew tal-fatt li jkun tassew inkiteb, jew jekk dak li jkun
inkiteb fih ma jkollux xjagsam mal-kwestjoni li tkun
quddiem il-Qorti®>;

llli fid-dawl ta’ dawn il-konsiderazzjonijiet kollha, I-Qorti
ssib li Chefchoice ma sehhilhiex tipprova fi grad tajjeb
bizzejjed il-pretensjoni taghha ta’ mgiba hazina min-naha

€ Ara, b’ezempiju, xhieda ta’ Mario Tabone 27.5.2009, fpag. 283 tal-process
¢ 5. Uglow Evidence: Text & Materials (1997) fpagg. 233 — 5

%2 C. Tapper Cross & Tapper on Evidence (11" Edit, 2007), fpagg. 502 — 6
% phipson On Evidence (16" Edit, 2005) § 24-16, fpag. 656

% Ara Unilever vs Procter & Gamble [2001] 1 WLR 1630, CA

% Cross On Evidence (5™ Edit, 1979), fpag. 302

tal-imharrek b’mod |i tnissel id-danni u |-hasra minnha
allegati. F’'dan il-kaz, actore non probante reus absolvitur;

llli ladarba I-Qorti waslet ghal din il-fehma, m’huwiex il-kaz
li tistharreg il-kwestjoni tal-likwidazzjoni tad-danni mitluba
fit-tieni u t-tielet talbiet attrici. Ghalkemm irid jinghad
ukoll li kieku I-Qorti kellha taghmel dak I-ezami, ma kienx
ikun xoghol hafif, ghar-ragunijiet li ssemmew aktar gabel
f'din is-sentenza;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tichad I-ewwel talba attrici billi ssib li I-kumpannija attrici
nagset li turi fi grad mehtieg li I-imharrek tassew jahti
ghall-eghmil li hija tixlih bih;

Tichad it-talbiet attrici I-ohrajn minhabba |i huma
konsegwenzjali ghall-ewwel talba; u

Tordna li -kumpannija attri¢i thallas I-ispejjez tal-kawza.

< Sentenza Finali >

